
                                    www.rastdzinad.ru
                                vk.com/club217633221     
     t.me/gazetarastdzinad19232026 азы 11 июнь – хурхётёны мёйы 11 бон, цыппёрём

Боныхъёд Gismeteo-йы бёрёггёнёнтём гёсгё, 11 июны ранёй-рётты уардзён. Уёл-
дёфы температурё – 15-22 градусы хъарм. 

Боны дёргъ — 15,19 Хурыскаст — 04,21
Хурныгуылд — 19,40

Валютёйы аргъ Доллар — 72,37
Евро — 84,69 12 +

"ИУГОНД УЁРЁСЕ"-ЙЁ
«Адёмон программё» – царды

СПОРТИВОН ФИДИУЁГ 
Хъёбысхёст

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

ФЫССЫНЦ "РЁСТДЗИНАД"-МЁ 
Алёгаты мёсыг

12 июнь — Уёрёсейы Бон

Республикё Цёгат Ирыстон-Аланийы 
кадджын цёрджытё!
Зынаргъ ёмбёлттё!

Зёрдёбынёй уын паддзахады сёйраг бёрёгбон – Уёрёсейы Боны 
тыххёй арфё кёнын. Уый ма нын дётты нё цытджын бёстёйы хъёз-
дыг истори, йё хъёбатыр ивгъуыд, дунеон цивилизацимё йё ахадгё 
бавёрён ёрымысынён фадат.
Уёрёсейы Бон хуымётёг ничи схондзён, къёлиндары бёрёг 

дары. Уый у сёрибары, нё Райгуырён бёстёйы иудзинады, сё-
рыстырдзинады бёрёгбон. Ёмхуызонёй тырнём хёрзтём, 
ёнтыстытём, хёдбардзинадмё. Ёнёмёнг, кад кёнём нё би-
рёнацион адёмён, сё фыдёбонёй, курдиатёй, лёгдзинадёй 
Фыдыбёстё чи арёзта, уёрёсейёгты уыцы бирё фёлтёртён. 
Нё рагфыдёлтё цы стыр хъуыддёгтё сарёзтой, уыдонёй ны-
рыккон наукон, культурон ёмё техникон ёнтыстытёй мах сёры-
стыр стём, нё цытджын бёстёйы ёнёфехёлгё хай кёй стём, 
уымёй, ныры ёмё фидёны раз нё бёрнондзинад ёмбарём.
Зонём ёй, нё тых нё иудзинады ис. Истори уый бирё хёт-

тыты равдыста, ёрмёстдёр иумё, ёрбангом уёвгёйё, Уё-
рёсейы адёмыл фёуёлахиз уёвён нёй! Абон нё хёстонтё 
раззагдёр хаххыл ёвдисынц иудзинад, хъахъхъёнынц пад-
дзахады хёдбардзинад ёмё ёдасдзинад. Фёсчъылдымы чи 
ис, уыдон та фронтён ёххуыс кёнынц. Мах иумё цавёрфёнды 
ёвзарёнты сёрты дёр ахиздзыстём.
Зынаргъ ёмбёлттё! Мё зёрдё сымахён, уё бинонтён 

зёгъы фидар ёнёниздзинад, сабырдзинад, фарн. Нё 
Райгуырён бёстё ёмё Ирыстонёй  сё-
рыстырдзинад нын раттёд ног ёнтысты-
тё. Сабырдзинад ёмё хорздзинёдтёй 
хайджын ут! Уёрёсейы Боны хорзёх уё 
уёд!

Сергей МЕНЯЙЛО, 
Республикё Цёгат Ирыстон-Аланийы

 Сёргълёууёг 

Зынаргъ ёмбёстёгтё!
РЦИ-Аланийы Парламент ёмё уын мёхи номёй арфё кёнын Уё-

рёсейы Боны тыххёй!
Бёстёйы сёйраг бёрёгбон ёвдисы национ иудзинад, фёлтёр-

ты ‘хсён бастдзинад, Райгуырён бёстёйыл бёрнондзинад. Ацы 
бон сёрыстыр стём нё Фыдыбёстёйё, йё кадджын ивгъуыдёй, 
ёвёджиауы культурон ёмё удварны бынтёй.
Уёрёсейы ивгъуыд дзаг у уёлахизтёй, наукон ногдзинёдтёй, 

культурон ёнтыстытёй, фёллойё. Ацы бон мах кад кёнём нё 
хистёртён, уыдон сарёзтой хъомысджын бёстё, бахъахъхъёдтой 
йё хёдбардзинад. Абон нё бёстёйы сабыр фидён хъахъхъёнынц  
хёстонты ног фёлтёртё, ёвдисынц ёцёг патриотизм, цы хёс сыл 
ёвёрд ис, уый сыгъдёгёй ёххёст кёнынц.  Сё уды хъомысыл дис 
кёнём, райгонд сё стём.

Уёрёсейы адёмты иудзинады аз ацы бёрёгбонён ис уёлдай 
ахадындзинад, бирёнацион бёстёйы тых йё адёмёй у, сё иуд-
зинадёй, се ‘нёбасётгё хъомысёй. Нё алкёй хёс дёр у нё 
цытджын бёстёйы сёраппонд кусын, аккаг фёлтёртё хъомыл 
кёнын.
Уёрёсейы Боны арфётё райсут, зынаргъ ирыстойнёгтё, мё 
зёрдё уын зёгъы сабыр цард, хорздзинёдтё ёмё фарн!

ТУСКЪАТЫ Таймураз,
Республикё Цёгат Ирыстон-Аланийы 

Парламенты Сёрдар

Уёрёсейы Бон... Уый у сёрибары, сабырдзинады, кёрё-
дзиёмбарынады, национ иудзинад ёмё патриотизмы бёрёгбон.  
Уый у, абон Уёрёсейы паддзахад уёрёх дзыллётимё цы бё-
рёгбёттыл цин кёны, уыдоны ёппёты ёрыгондёр. 2002 азы 
размё ацы бёрёгбон хуындис "Уёрёсейы паддзахадон Хёдбар-
дзинады тыххёй деклараци райсыны бон". Фёстёдёр ын йё ном 
фёхуымётёгдёр кодтой ёмё йё схуыдтой Уёрёсейы Бон.

1990 азы 12 июны УСФСР-йы 
адёмон депутатты фыццаг съезд 
райста Уёрёсейы Хёдбардзина-
ды тыххёй деклараци, ёмё уымё 
гёсгё нё паддзахады сёйраг-
дёр закъоныл нымад ёрцыд нё 
бёстёйы Конституци. 12 июны 
нё бёстёйы фёзынд фыццаг 
Президент, 1991 азы паддзахады 
историйы ацыдысты Президенты 
фыццаг адёмон ёвзёрстытё, 
ёмё дзы фёуёлахиз Борис Ель-
цин.
Бёрёгбонён паддзахадон ста-

тус лёвёрд ёрцыд 1994 азы 

ёмё 12 июны Борис Ельцины 
указмё гёсгё нымад ёрцыд 
фёлладуа-дзён боныл, хонгё та 
йё кодтой "Уёрёсейы паддза-
хадон Хёдбардзинады  тыххёй 
декларацийы бон", кёнё та цы-
бырёй «Хёдбар-дзинады Бон". 
Бёстёйы цёрджытё се 'ппёт 
не 'мбёрстой бёрёгбоны мидис, 
ёмё уёд Ельцин бахаста бё-
рёгбон "Хёдбардзинады Бон"-ы 
бёсты "Уёрёсейы Бон" схоныны 
фёндон. Бёрёгбоны ног ном йё 
тыхы бацыд 2002 азы. 

2001 азы Владимир Путин пад-

дзахадон Хёдбардзинады тыххёй 
декларацийы фёдыл йё доклады 
загъта: "Ацы ахсджиаг гёххёттёй 
райдыдта нё ног историйы ны-
мад. Закъон ёмё граждайнаг сё-
рибардзинадыл чи ёнцой кёны, 
уыцы демократон паддзахады ис-
тори. Йё сёйраг нысан та у ён-
тыстыты уёлахиз ёмё адёмы 
хорз цард". Уёдёй фёстёмё йё 
бёрёг кёнынц ёппёт Уёрё-
сейы дёр. 
Бёстёйы ёппёт горёт-

тё ёмё регионты, уыдони-
мё Ирыстоны дёр уыцы бон 
уыдзён бёрёгбоны кон-
церттё, равдыстытё, 
алыхуызон  мадзёлттё. Ирон 
адём рагзамантёй фёстёмё 
дёр хёлар ёмё уарзонёй цар-
дысты ёмё цёрынц Уёрёсеи-
мё. Нё рагфыдёлтё туг ёмё 
стёгёй сбастой сёхи Уёрё-

сеимё ёмё йё тыхсты, йё 
цины дёр ёдзухдёр сты йё 
фарсмё. Уыцы хорз фёткыл 
абон дёр сё зёрдё нё ивынц 
Республикё Цёгат Ирыстон-Ала-
нийы цёрджытё. Сё зонд, сё 
хъарутё ёппёт къабёзты дёр 
арёзт сты Уёрёсейы иудзинад, 
йё намыс, йё кад ын фидардёр 
кёнынмё. Ацы хатт дёр та Уё-
рёсейы Бон ёппёт республи-
кёйы дёр сбёрёг кёндзысты 
цин ёмё радимё.
Циныл цин кёнын хъёуы ёмё 

Ирыстон зёрдёрухсёй сбё-
рёг кёндзён сёрибары, сабыр-
дзинады, кёрёдзиёмбарынады, 
национ иудзинад ёмё патриотиз-
мы бёрёгбон — Уёрёсейы Бон!

КАСАТЫ Батрадз

Ирыстон-Аланийы 
рджытё!
бёлттё!

аг бёрёгбон – Уёрёсейы Боны 
ты нё цытджын бёстёйы хъёз-
унеон цивилизацимё йё ахадгё 

ндзён, къёлиндары бёрёг 
н бёстёйы иудзинады, сё-
онёй тырнём хёрзтём, 
мёнг, кад кёнём нё би-
курдиатёй, лёгдзинадёй 
ы уыцы бирё фёлтёртён. 
ё сарёзтой, уыдонёй ны-
он ёнтыстытёй мах сёры-
ёфехёлгё хай кёй стём, 
ёрнондзинад ёмбарём.
. Истори уый бирё хёт-
рбангом уёвгёйё, Уё-
ёй! Абон нё хёстонтё 
д, хъахъхъёнынц пад-
инад. Фёсчъылдымы чи 
Мах иумё цавёрфёнды 

сымахён, уё бинонтён 
зинад, фарн. Нё 
сё-
сты-
дтёй 
ёх уё 

ы
г 

РЦИ-Аланийы 
рёсейы Боны ты
Бёстёйы сёй

ты ‘хсён бастд
бон сёрыстыр
ёвёджиауы кул
Уёрёсейы ив

культурон ёнты
хистёртён, уыд
йё хёдбардзин
хёстонты ног ф
ёвёрд ис, уый 
кёнём, райгонд

Уёрёсейы
ахадындзина
зинадёй, се
цытджын бё
кёнын.
Уёрёсей
зёрдё уын

Сёрибары, сабырдзинады бёрёгбон

Цёгат Ирыстон – 
хуыздёрты рёнхъы

РЦИ-Аланийы Хицауады Сёрдар ДЗАНАЙТЫ Ба-
рис видеобастдзинады руаджы архайдта, хъёбёр 
коммуналон ёппарёццёгтимё архайыны системёйы 
тыххёй Уёрёсейы Федерацийы Хицауады Сёрда-
ры хёдивёг Дмитрий ПАТРУШЕВЫ разамындёй чи 
ацыд, уыцы ёмбырды. Архайдтой ма дзы федералон 
дзуапдёттёг ведомствёты, коммуналон къабазы кусёг 
компаниты разамонджытё, регионты сёргълёуджытё 
ёмё Федерацийы Советы Ёмбырды минёвёрттё.

– Хёстёгдёр азты нё 
бахъёудзён саразын бирё 
инфраструктурон объект-
тё. 2026 азы райдайёнёй 
кусын райдыдтой цыппар 
комплексы: Ленинград ёмё 
Челябинскы облёстты, Цё-
гат Ирыстон-Алани ёмё 
Дагестаны республикёты, 
кусынц ма, утилизаци чи 
кёны, ахём цалдёр объек-
ты. Ёмткёй райсгёйё, мах 
хъуамё ацы куыст фёхъо-
мысджындёр кёнём. 
Уымё гёсгё ёнёмёнг алы 
объектён дёр саразын 

хъёуы инвентаризаци, цё-
мёй бёрёггонд ёрцёуа 
йё проектон документаци, 
куыстыл дзуапдётджытё 
сё размё цавёр хёстё 
ёвёрынц ёмё график 
куыд ёххёст кёнынц, куыд 
пайда кёнынц ёххуысы 
мадзёлттёй, – 
загъта Дмитрий 
Патрушев.
Хицауады Сёрдары хё-

дивёг куыд фёбёрёг код-
та, афтёмёй куыст хъуамё 
бёлвырд уа – цы инфра-
структурон объекттё арёзт 

цёуынц, уыдоныл сёвёрын 
хъёуы видеофёлгёсёнтё, 
алы къахдзёф дёр дзы бё-
рёг куыд уа, афтё. Вице-
премьер ма загъта, разён-
гардёй пайда кёнын кёй 
хъёуы Хицауады Координа-
цион центры цифрон ёмё 
аналитикон инструменттёй 
хъёбёр коммуналон ёппа-
рёццёгтимё архайыны ре-
формёйы тыххёй хаст уы-
наффёты фёлгёты.

– Алывёрсыг лёмбынёг 
каст ёрмёст егъау арёз-
тёдтём хъуамё ма цёуа. 
Рохуаты хъуамё ма зайой, 
«фёндаггон картётё» фи-
даргонд кёмён ёрцыд, 
уыцы къабазы дёр. Бёл-
вырддёр зёгъгёйё, 2025 
азы субъекттё балхёд-
той 62 мин контейнерёй 
фылдёр, 63 мины та ма 
хъуамё ацы аз балхёной. 
Дарддёр ногтыл ивд цёуы 
сёрмагонд техникёйы парк 
дёр. Ацы хъуыддаджы стыр 

ёххуыс у льготон лизингы 
механизм дёр. Афёдзмё 
йё руаджы ёлхёд ёрцыд 
1,5 мин быронласён хёд-
тулгёйы ёмё ёндёр хъёу-
гё ифтонггёрзтё, – бахахх 
кодта Дмитрий Патрушев.
Ёмбырдён хатдзёгтё 

кёнгёйё, премьер-минис-
тры хёдивёг бахёс кодта, 
алы регионы дёр, объекттё 
иудадзыг чи бёрёг кёна 
ёмё, арёзтад куыд цёуы, 
уымё лёмбынёг чи кёса, 
ахём кусёг къорд скёнын, 
цы цёлхдуртё дзы сёвзё-
ра, уыдон цыбыр рёстёгмё 
иуварсгонд куыд цёуой.
Уымёй уёлдай ма, 

Дмитрий Патрушев бафё-
дзёхста Ёрдзхъахъхъёны-
нады министрад, Публикон 
барадон компани «Уёрё-
сейаг экологон оператор» 
ёмё регионты разамон-
джытён уёлдай лёмбынёг-
дёр цёст дарын хъёбёр 
коммуналон ёппарёццёг-

тё   афойнадыл ласыны 
хъуыддагмё курортон фёл-
ладуадзён рёстёг къуых-
цытё ма ‘руадзыны тыххёй.
Цёгат Ирыстоны Хица-

уады Сёрдар Дзанайты 
Барис ёмбырды архайджы-
тён фехъусын кодта, реги-
оны стыр ёргом здёхт кёй 
цёуы хъёбёр коммуналон 
ёппарёццёгтимё архайы-
ны хъуыддагмё.

– Ацы куысты ахсджиаг-
дёр къабазы республикё 
нё бёстёйы субъектты 
‘хсён ис фыццёгты рён-
хъы. Регионалон оператор-
тё – Ёнёххёст барджын 
ёхсёнадтё «Сыгъдёг го-
рёт» ёмё «ЭРА»-йы кыст 
ёнёкъуылымпытёй цёуы. 
Цёрёнуатон - коммуна -
лон хёдзарад, артаг ёмё 
энергетикёйы министрад 
Уёрёсейаг экологон опе-
раторимё регионалон опе-
раторты архайдён анализ 
кёны. Сёрмагонд техни-
кёйё ифтонгады тыххёй 
дзургёйё, зёгъдзынён, 
2028 азмё кёй нысан кё-
нём нё паркмё ног маши-
нётё балхёнын. Республи-
кёйы Сёргълёууёг Сергей 
Меняйло цы график сфидар 
кодта, уымё гёсгё нё ацы 
аз балхёнын хъёуы 300 
контейнеры ёмё сын 80 
ёвёрён фёзуёттё сара-
зын. Хъуыддаджы ахсджи-
агдзинад ёмбаргёйё, кёй 
зёгъын ёй хъёуы, дарддёр 
дёр куыст хъазуатонёй 
цёуы, – загъта Дзанайты 
Барис.

 Азы райдайёнёй нырмё 
уал республикё балхёдта 
111 контейнеры ёмё са-
рёзта 26 фёзуаты.

РЦИ-Аланийы 
Сёргълёууёг 

ёмё Хицауады 
пресс-службё

 Коммуналон хёдзарад  

Ног донуадзён хётёлтё

Алагиры районы хохаг хъёутём бауагътой 60 кило-
метры бёрц ног донуадзён хётёлтё. Фёндзай азёй 
фылдёр кёуыл цёуы, раздёры уыцы донуадзён хыз-
тё раууатмё ёрцыдысты.
Зёронд хётёлтё ногтёй 

баивыны куыст кёронмё 
куы ахёццё уа, уёд Мы-
зур, Садон, Нузал, Бурон, 

Уёллаг Зджыд, Галон, Уы-
нал, Зынцъар ёмё Холыст-
мё дон ёнёкъуылымпыйё 
цёудзён.

– Мызуры ёртё километ-
ры ёмё ёрдёджы дёр-
гъён ног донуадзён хётёл-
тё зёххы бын сёвёрыны 
фёстё специалисттё ас-
фальт-бетон уёлцъар ногёй 
аразынц, Холысты поселочы 
та донцёттёгёнён станцё 
ногёй цёмёй скуса, ууыл 
архайынц. Уыцы иу рёстёг 
объекты ёдасдзинадён 
ахъазгёнёг ёмбонд ёвё-
рыны куыстытё кёронмё 
фёхёццё кёнынц, – зёгъы 
нё регионы цёрёнуатон-
коммуналон хёдзарады ми-
нистры хёдивёг Надгери-
ты Батрадз.
Амынд куыстытё ёх-

хёстгонд цёуынц паддза-
хадон программё «Цёгат 
Кавказы федералон зылды 
райрёзт»-мё гёсгё.

РЦИ-Аланийы 
Цёрёнуатон-коммуналон 

хёдзарад, артаг 
ёмё энергетикёйы 

министрады
 пресс-службё

 «Иугонд Уёрёсе»-йё  

«Адёмон 
программё» – 

царды

Мёскуыйы скодтой политикон парти «Иугонд 
Уёрёсе»-йы кёронбёттён форум «Ис хатдзёг», 
уым равзёрстой куысты бёрёггёнёнтё ёмё фидён-
мё нысантё. Партийы сёрдар Дмитрий МЕДВЕДЕВ 
куыд радзырдта, афтёмёй парти йёхицён сёйрагдёр 
хёсыл нымайы паддзахады архайд адёмы сёраппонд 
саразын.
Уымё гёсгё арёзт  у 

«Адёмон программё» 
дёр, партийы разамонёг 
куыд фёбёрёг кодта, аф-
тёмёй зындзинёдтё ни-
цёмё ёрдаргёйё, «Иу-
гонд Уёрёсе» программё 
парахатёй парахатдёр 
кодта. «Афтёмёй иумё-
йагёй нё къухы бафтыд 
рёзты национ нысантё 
сёххёст кёнын. Парти 
куыста Уёрёсейы 
разамындимё, социалон 
фарстатё царды куыд 
бантыстысты, уый бёрёг 
дары. Граждёнты алы ка-
тегоритё, ома, бирёсы-
вёллонджын бинонтё, 
ацёргё адём, ветерантё, 
хёстон цауты архайджы-
тё, инвалидтё исынц ёх-

хуыс», – загъта Дмитрий 
Медведев.
Ацы азы бюджетыл кус-

гёйё, «Иугонд Уёрё-
се» бацархайдта, цёмёй  
«Адёмон программё»-йы 
хъуыддёгтён радих кё-
ной фылдёр ёхца – 174 
миллиад сомы райсдзён 
парти. Кёд ёмё финан-
сон уавёртё вазыгджын 
сты, уёддёр комкоммё 
ёххуысы мадзёлттё фё-
фылдёр сты. Уёрёсейы 
цёрёг ёнхъёлцау сыл-
гоймёгтё 120 минёй,  
уёдё сабиты 9 милуаны 
дёр райсынц ёхцайы иу-
хаттон ёххуыс. Социалон 
бадзырд бафыстой ёвё-
рёз 1,5 милуан граждёны.
Дмитрий Медведев ма 

рёгъмё рахаста кёлёд-
дзаг хёдзёрттёй цёр-
джыты ног фатертём 
раивын ёмё социалон 
ёгъдауёй газ цёрджы-
тём фёхёццё кёны-
ныны фарстатё. «Иугонд 
Уёрёсе»-йы зёрды ис 
ахуырад ёмё ёнёниздзи-
нады къабёзты рацарёзт 
сёххёст кёнын. Партийы 
разамонёг куыд фёбё-
рёг кодта, афтёмёй 
«Адёмон ног программё» 
хъуамё политикон ёгъ-
дауёй суа тыхджын ёмё 
лёмбынёг документ. Йё 
размё ёвёры экономикон 
нысантё.
Кёронбёттён форумы 

раныхас кодтой Уёрё-
сейы Хицауады Сёрдары 
хёдивёг Александр Но-
вак, «Иугонд Уёрёсе»-йы 
Генералон советы нымёр-
дар Владимир Якушев, 
ёндёр бёрнон адёймёг-
тё.

«Иугонд Уёрёсе»-йы 
регионалон 

хайады пресс-службё

 Экологи  

Былгёрёттё ёфснайынц
Цёгат Ирыстоны цёрёг дёс мин адёймагёй фылдёр 

архайынц ёппётуёрёсеон экологон акци «Уёрёсейы 
дон»-ы. Ацы хабар фехъусын кодта нё республикёйы 
Сёргълёууёг Сергей МЕНЯЙЛО.

– Акцийы архайём 2019 
азёй фёстёмё. Амынд 
заманёй нырмё цалдёр 
хатты систём акцийы раз-
дзогтё. Фарон бархионтё 
цёугёдёттё ёмё цадты 
былгёрёттё сёдё дыу-
уын километрёй фылдёр 
банывыл кодтой. Дзыллон 
мадзёлтты архайд-
той дыууын ёртё 
мин адёймаджы. Ацы 
ёууёл дзурёг у, экологон 
фарстатыл ёнувыд кёй 
стём, ууыл. Ацы аз нё зёр-
ды ис цёугёдётты былгё-
рёттё расыгъдёг кёны-
ны фёдыл ёвдай дзыллон 
мадзалы саразын. Алы 
адёймагён дёр ис зиуты 
архайыны бар. Акцийы тых-
хёй бёлвырддёр хабёрт-
тё базонён ис сайт «Берег-
добрыхдел.рф.»-йы фёрцы. 
Нё республикёйы Ёрдзон 
фёрёзтё ёмё экологийы 
министрад зиууётты сиф-
тонг кёндзён голджытёй, 
ёрмкъухтё ёмё ёфс-
найынён хъёугё ёндёр 
дзаумёттёй, – загъта реги-
оны разамонёг.
Акци ёххёст кёнынц на-

цион проект «Экологон 
фёрныгад»-мё гёсгё.

Нё уацхёссёг

 Бынёттон хиуынаффёйад  

Фёндёгтё цалцёг кёнынц
Ацы азы райдайёнёй 

нырмё Дзёуджыхъёуы 
фёндёгты 18 километ-
ры дёргъён уадздзёгтё 
цалцёггонд ёрцыдысты. 
Цалцёггёнён куыстыты 
фылдёр хай ёххёст-
гонд ёрцыд Мёскуыйаг, 
Къесаты Астаны ёмё 
Пушкины уынгты, стёй 
Доваторы проспекты.
Ныртёккё фёндаг-

аразджытё Цёгат Кавка-
зы хёххон-металлургон 
институтмё ’ввахс ран 
Николаевы уынджы сёв-
зёрёг дзыхъхъытё лёгъз 
кёнынц.

– Ам трамвайы релсы-
тё кёй цёуынц, уый ны-
майгёйё, фёндаджы хай 
ёмгъуыдёй раздёр рау-
уатмё ’рцёуы. Фёндаг-
аразджыты хёс у фёнда-
джы цыппарсёдё метры 
дёргъён хай банывыл 

кёнын. Боныхъёд кёд ны-
выл уа, уёд цалдёр бон-
мё цалцёггёнён куысты-
тё сёххёст кёндзыстём, 
транспорт лёгъз фёнда-
гыл куыд цёуа, афтё, – 
зёгъы «Спецэкосервис»-ы 
хайады хицау Махъоты 
Сослан.
Фиппаинаг: дзёуджы-

хъёуккёгтё арёхдёр кё-
мёй хъаст кёнынц, аппа-
ратон ёмбырды рёстёг 
республикёйы Сёргълёу-
уёг Сергей Меняйло го-
рёты администрацийён 
бахёс кодта ёвёстиатёй 
уыцы фёндёгты  (ныхас 
цёуы амынд институт-
мё ’ввахс ран Николаевы 
ёмё Олимпиаг паркмё 
хёстёг ран Кырджалийаг 
уынгтыл) уавёр бабиноныг 
кёнын.

Дзёуджыхъёуы 
администрацийы 
пресс-службё

 Куыстадон балц  

Ёмгуыстад ахызт арёнты сёрты 
Компаниты къорд 

«Бавари»-йы дёлхайад 
куыстуат«Фат-Агро»-
йы специалисттё сё фё-
сарёйнаг ёмгуыстгён-
джытимё кёрёдзийён 
сё фёлтёрддзинадёй 
фёхай кодтой картофы 
мыггаг ёрзайын кёныны 
къабазы. 

«Фат-Агро»-мё куыста-
дон балцы ссыд мыггаджы 
картофы дунеон эксперт 
Рудольф Шварцель, 
швейцайраг Иртасён 
центр «Агроскоп»-ы минё-
вар. Специалистён ацы 
балц ахъаз у, 2021 азы 
чи райдыдта, уыцы ён-
гом ёмгуыстады фёсти-
уджытё фенынён. Уёд 
Рудольф Шварцель зынгё 
эксперт доктор Конг Лин 
Ле ёмё А.Г. Лорхы номыл 
Картофы федералон ирта-
сён центры ахуыргёнд-
тимё куыстуатён ёххуыс 
кодта мыггёгты селекцион 
центр саразыны.
Йё балцы рёстёг Ру-

дольф Шварцель базонгё 
ис, абон «Фат-Агро»-йы 
картофы мыггаджы къаба-
зы куыст куыд цёуы, стёй 
сарёзта практикон ахуыр-
тё халсаргуыстгёнджы-
тё, агрономтё ёмё ком-

панийы специалисттён. 
Сёрмагондёй кёй бацёт-
тё кодтой, уыцы фёзуаты 
картофы алыхуызон низтё 
алы сорттыл куыд рабё-
рёг вёййынц, уыдёттё 
сбёлвырд кодтой. Эксперт 
лёмбынёг радзырдта 
культурёйы вирусон ёмё 
бактеритёй бафтёг низты 

тыххёй ёмё бацамыдта, 
куыд сё рабёрёг кёнын 
хъёуы, уый тыххёй. Уыцы 
зонындзинёдтё «Фат-
Агро»-йы специалисттён 
феххуыс уыдзысты, мыгга-
гён кёй байтауынц, уыцы 
ёрмёджы алыхуызон 
къуыхцытё аиуварс кёны-
нён. 
Рудольф Шварцель ма 

архайы картофы ёнёниз 
сортты банк байтауыны 
хъуыддаджы. Ацы проект 
«Фат-Агро» царды уадзы 
хъёууонхёдзарадон на-
укёты доктор, А.Г. Лорхы 
номыл Картофы федералон 
иртасён центры директо-
ры хёдивёг Елена Ове-
сима. Ёмгуыстад ахызт 
арёнты сёрты. Хёстёг-

дёр рёстёг «Фат-Агро» 
йы специалисттё Рудольф 
Шварцелимё ацёудзыс-
ты Сомихмё, бынёттон 
аграритён дзы сараздзыс-
ты «Быдыры бон». Мадзал 
арёзт ёрцёудзён компа-
нийы партнертё – «Агро 
Плюс»-имё – уый ба-
дзырды бындурыл парахат 
кёны «Фат-Агро»-йы се-
лекцион картоф «Садон», 
«Спринтер» ёмё «Алани» 
Сомихы республикёйы 
фёзуаты. 
Европёйы егъаудёр 

Цёгат-Кавказаг мыггаджы 
селекцион центр «Фат-
Агро» Цёгат Ирыстоны 
байгом 2023 азы Компа-
ниты къорд «Бавари»-йы 
разамонёг Битарты Вячес-
лавы хъёппёрисёй кар-
тофы ног бёрзонд тыллё-
гёрзады мыггаджы сорттё 
равзёрын кёнынён. 
Центры продукци ёлхё-
нынц нё бёстёйы стыр-
дёр картофы куыстгёнён 
организацитё, федералон 
ёмё регионалон базара-
дон хызтём продукци чи 
хёццё кёны, уыцы агро-
холдингтё. Уымёй уёл-
дай ма сын ёмгуыстады 
бадзырдтё ис Белорусси, 
Сомих ёмё Хъыргъызты 
республикёты.

БУТАТЫ Азёмёт

 Поэзийы уылёнтё  

ХУЫГАТЫ Сергей

Бонтё
Бонтё мём зынынц, цыма, бёлццёттё,
Ёмё, цыма, мах уынгты цёуынц.
Бонтё сты цёттё ёмё ёдзёттё,
Хордзентё нё хёссынц ‘мё хёссынц.

Чи сё ‘хсёвёй абады йё бёхыл,
Дзоргъагёнгё рацёйцёуы бёх.
Ёгъдёнцёйттём ауадзы йё къёхтё
‘Мё фёлгёсы алырдём дзёбёх.

Ныр ысхъыздзён рёгъты уёлё ирдгё
Хъуысдзёни йё сёртёджы къёс-къёс.
Боны бёх куы рацёйцёуы сиргё –
Уымё кёс дёхицён ёмё кёс!

Иннё – фистёг, рацёйцёуы уартё,
Хъатарабаст – йе ‘фцёгыл йё рон.
Уым кёмдёр дзырдта, цыма, йё бартыл, –
Дары сырх йё уадулджын цёсгом.

Банцой кёны алы гом дуарыл,
Кём хъуг дуцынц, кём ёлвынынц фыс.
Боныл лёг лёгау йё зёрдё дары,
Бонёй лёг лёгау ёвёры ныфс.

Иу та цёвёг баппары йё уёхскыл –
Иу ёрдузы искуы «епп-опп» зёгъ!
Ёхсёв бонёй кёд цыдёр ёмбёхсы,
Ёмё уымён аппары ёртёх? 

Уымён хёссы зёхмё ‘ккойё талынг,
Ричъийё ёхгёны комы дуар.
Уёд ёрвгёрон уалё боны стъалы –
Боброн – боныл бафтауы дзуар.

Бон ёрцыди, ёмё бёстё срухс и,
Бон ёрцыди, ёмё бёстё схъарм.
Лёг кёсы сё дуарёй. Йё русыл
Бафёлдахы дзоныгъау йё арм.

Иу фёцёуы, иннётё йё фёдыл,
Уыдонён ныр иу гуымсёг ныццёгъд!
Бонтён зёххыл баззайынц сё фёдтё,
Ёмё сё ёвёрдёй дары зёхх.

Зёрдё ‘хсайы бонмё суанг бонмё, –
Тёссёртты фёцёуы искуы кёд?
Кёнё, кёд лёгёрды искуы доны,
Тухёнты хай бауыдзёни уёд.

Уёлё хъоппёг ауёдзы сёр худы,
Лёгмё тилы й’ алдынбыд дыстё.
Ёмё лёг ныуулёфы – тёхуды
Йе ‘рцыдмё йын искуы арт ыскён!

Май, 2026

          

ЁЛБОРТЫ Бэлё

Зырзыраг
 Сёрдыгон райдзаст бонтё
 Зёрёхсидён йё тынтё,
 Ыстъалыдзаст изёртё,
 Ивгъуыд бонты рёуфынтё.

  Сырх дидинсыф зырзыраг
  Йёхимё мён ёлвёста,
  Ёфсёрмдзёстыг чызгау мё
  Цыдёр, цыма, ёмбёхста.

 Ысуыдтон-иу ёй дардмё,
 Цёхёрау мём ёрттывта,
 Цыма мын чидёр нёууыл
 Сойын цырагъ ыссыгъта.

  Йё сау тёппытё... ‘вёдза,
  Ёмбал куыд нё ис уарзтён,
  Цы йё ’мбёхсон... цыма-иу
  Дё сау цёстытём кастён.

 Цёмёй зыдтон, рёудымгё
 Мё амондёй куыд хъазы,
 Зёрдёрыстёй лёууыдтён
 Бёгънёг зёнгён йё разы.

  – Мё зырзыраг, цы фёдё? –
  Фырадёргёй ма загътон:
  – Цы бакуыстай, рёудымгё, 
  Мё удыйас ёй уарзтон!..

Сёрдыгон къёвдатё
О фёлмёнуырз сёрдыгон къёвдатё,
Куыд хорз уыдыстут, ёцёгёйдёр, куыд,
Хурхётёны мёй, цинёфсёст бонтё,
Ныччынди, цыма, уыл хёрздёфгёнаг мыд!

Урсдоны хъазтау рёубазыр ёврёгътё
Надтой цыма-иу цъёх цады сёхи
Ленкгёнгё мемё, ёз дёр-иу мё сёнтты
Базырджын маргъау ёнкъардтон мёхи.

Бадардтон ём-иу пыхцылёй мё къухтё
Къёвдайы ’ртёхтём, уыдис мын ёхцон,
’Нё змёлгёйё-иу фёлёууыдтён бирё,
Цыма кёлы мыл пырхёндёгёй дон.

Мёнё-мёнё мём-иу кодта сырхмётёг,
Дыргъдонёй, мигъы цёссыгёй ёхсад.
Цавёрдёр циндзинад ’нкъардта мё зёрдё,
Цыма уыдтён ёз уёлионты ’рвад!

Арвы къёлёт-иу куы разынди мигътёй,
Ницы мём кастис уымёй хуыздёр,
Цыма мё амонд дёр ахём рёсугъд у,
Авдхуызон кёнё ма ноджы фылдёр.

Тынг бирё уарзтон фёлмёнуырз къёвдатё,
Арвы къёлёт мём-иу мигътёй зынди,
Амонд ёнхъёлцау ём дардёй бёллыдтён
Арвы кёронмё, уый сёрды уыди!..

 Фыссынц «Рёстдзинад»-мё 

Алёгаты мёсыг
Газеты мыхуыргонд ёрмёг йё фёстё арёх расайы га-
зеткёсджыты хъуыдытё, фиппаинёгтё, кёнё та нёра-
зыдзинад, сёхирдыгёй ёрхёссынц ёндёр цаутё, факт-
тё дёр. Дзёуджыхъёуы, Фрунзейы уынджы цёрёг 
АЛЁГАТЫ Алик «Рёстдзинад»-ы бакаст ЦОГОЙТЫ 
Владимиры  ёрмёг Донысёры тыххёй. Йё зёрдёмё 
фёцыд, фёлё йё иу хъуыддаг тыхсын кёны.
Йё рагфыдёлтёй куыд хъуыс-

та, афтёмёй Донысёры мё-
сыг  Алёгатё сарёзтой. Ныры 
онг Ирыстоны ахём быцёу ны-
хас цёуы историон бёстыхёйт-
ты алыварс. Мёнё куыд фыссы 
сё мыггаджы тыххёй Алёгаты 
Алик: «Алёгатё хауынц рагон 
нёртон мыггёгтёй иумё. Сё 
рагфыдёлтё цардысты Ираны, 
Испанийы, Англисы, Гуырдзыс-
тоны… Абон дёр ма Гуырдзыс-
тоны ис район Алгети, «Алгетс-
кий заповедник», цёугёдон 
Алити ёмё афтё дарддёр.
Гуырдзыстоны паддзахад  

ирон адёмён сё мыггёгтё куы 
ивтой, уёд бирётё ралыгъдыс-
ты Цёгат Кавказмё, иннётё 
та райстой гуырдзиаг мыггёгтё 
Алагашвилитё ёмё уым цёр-
гёйё баззадысты. Ёрцардыс-
ты Бады ком, Нузал ёмё хёс-
тёг хъёуты.

XII ёнусы Ирыстоны паддза-
хиуёг кодта Давид-Сослан. Уый 
гуырдзиаг паддзах Тамары зёр-
дё балхёныны тыххёй ирётты 
ёнёбарвёндонёй кодта хёст-
мё гуырдзыйы сёрыл. Бирё-
тё йё фёндоныл не сразы сты, 
ёмё сё тынг ныццагъта. Семё 
бахаудтой Алёгатё дёр. Ёгас 
ма сё чи баззад, уыдон ралыгъ-
дысты хёстёг хъёутём.

Иу заманы Алёгаты лёппу 
ацыд цуаны, саг амардта, ёмё 
саг бынмё ёртылд, йё фёстё 
ёрхызт ёмё афёлгёсыд йё 
алыварсмё. Бынат разынд тынг 
райдзаст, бёрёг астёу та дзы 
калд гыццыл суадон. Цалынмё 
ёхсёвёр кодта, уёдмё йыл 
ёрталынг, ёмё уым ёхсёвиуат 
бакодта. Дыккаг бон йёхицён 
скодта халагъуд ёмё та цуаны 
ацыд. 
Цалдёр боны куы нё фёзынд, 

уёд ёй агурын байдыдтой йе 
‘фсымёртё. Куыддёр ёгъда-
уёй бахаудтой уырдём, кёсынц, 
ёмё федтой арты фёздёг, йё 
фарсмё – халагъуд, бёласыл 
та ауыгъд саджы дзидза. Бирё 
фёкастысты, фёлё змёлёг 
нё уыд, сёхицён ёхсёвёр 
скодтой ёмё бахордтой. Уый 
фёстё къудзиты рёбын ёрбад-
тысты ёмё ёнхъёлмё кёсын 
райдыдтой хёдзары хицаумё. 
Иу афон уый дёр фёзынд, арт-
мё хёстёг куы бацыд, уёд ёй 
ёфсымёртё  базыдтой, рацы-
дысты йём, ёмё кёрёдзийыл 
фёцинтё кодтой. 
Ёфсымёртён дёр уыцы бы-

нат сё зёрдёмё фёцыд, ёмё 
уым цёргёйё баззадысты. 
Скодтой дзы рёстёгмё цё-
рёнбынат, акалдтой бёлёстё 

ёмё кодтой зёххы куыст дёр. 
Сё фарсмё уыд, топпы хос цё-
мёй арёзтой, ахём ёрмёг. 
Ахём ёрмёг ма уыд цалдёр 

раны, фёлё сё топпы хос Алё-
гатён уыди бирё хуыздёр. Сё 
къахыл куы слёууыдысты, уёд 
саразын кодтой бёрзонд мёсыг 

стыр дурыл.  Уыцы мёсыг абон 
дёр ма хауы Кавказы мёсгуыты 
рёсугъддёртёй иумё. Мыггаг 
куы сбирё сты, уёд  цалдёр 
азы фёстё сарёзтой дыккаг 
мёсыг. 
Алексей Ермолов Кавказы хи-

цауиуёг куы кодта, уёд ирон 
адём йё ныхмё цыдёр фарс-
тайы тыххёй сдзырдтой, уымё 
гёсгё Ермолов ратта бар-
дзырд, цёмёй сын сё мёсгуы-
тё фехалой. Мёсгуыты бын ба-
вёрдтой рёмудзёнтё ёмё сё 
схёцын кодтой. Хорз ёрмёгёй 
арёзт кёй уыдысты, уымё гёс-
гё ма абон дёр нё мёсгуытё 
лёууынц. Цалдёр азы фёстё 
сё фарсмё ‘рцардысты Хестан-
тё, Мысойтё, Дзобатё, Бзык-
тё, Дзбойтё. XIX ёнусы Алёга-
тё ралыгъдысты Санибагоммё. 
Мёсгуытё ныууагътой».

…Донысёры фёстёдёр чи 
‘рцард, уыдон, ёвёццёгён, 
мёсгуыты хъомысёй спайда 
кодтой. Иу хъуыддаг уыд ёнё 
хицауёй  сё ныууадзын, фёлё 
цард цыд, ёмё иннё мыггёг-
тё мёсгуыты фадёттёй пайда 
кодтой. Алёгаты Аликы фыстё-
джы историон гуырёнтё нёй, 
фёлё, йёхёдёг куыд зёгъы, 
уымё гёсгё фыссёг Хъайт-
таты Сергей йё чиныг «Ирон  
хабёрттё»-йы фыссы, Доны-
сёры Алёгатё мёсыг куыд 
самадтой, уый тыххёй. Чиныг 
ис редакцийы дёр. Куыд загъд 
дзы ис, афтёмёй йё «Хестан-
ты мёсыг» дёр хуыдтой. Фё-
лё йё амайгё та скодтой Алё-
гатё.

 Ирон хабёрттё 

Мулкыл зыд Хъёрёсе
Ёвёдза, ёхца, сыгъзёрин ёмё мулкёй ёвзёрдёр ничи ницы 

ракодта ёмё ракёндзён адёймагён. Уыдон ын байсынц йё сё-
рибардзинад, скёнынц дзы ёвирхъау цагъайраг. Афтё йын куы 
фёзёгъынц, доны дёхи баппар, уёд – донмё, хохёй агёпп кён, 
уёд – сёррётт, искёй амар, уёд – маргё!

Раджы хохы цъасы царди иу 
лёг, бахауди ёхцайы уацары... 
Хъёрёсе йё хуыдтой. Хъёрёсе 
хъёздыгёй хъёздыг нё уыди, 
ёхца дёр ём иннётёй фылдёр 
нё уыди, сыгъзёрин та, о, исчи 
йё сыгъзёрин Хъёрёсейён 
ёрцёттё кодта. Иу ныхасёй, 
иннё адёмёй уёлдай йём 
уыди чъындыдзинад, хёлёгдзи-
над ёмё мёнгарддзинад. Ада-
вын, асайын – цёрёнбонты ууыл 
уыди йё тох. Хъёрёсе ёфцё-
джы сёрты арёх хызти, зивёг 
дёр нё кодта, раст ма, ёфцё-
джы сёрты цы къахвёндёгтё 
уыдис, уыдонёй иу Хъёрёсейы 
къахвёндаг дёр схуыдтой. Ба-
фарстё уыдзён, афтё арёх дзы 
цёмён хызти, зёгъгё. Цёвит-
тон, ардыгёй Гуырдзымё тард-
та давд фос, фёстёмё та хаста 
уёлёдарёс, къахыдарёс, хор 
ёмё ёндёр зынаргъ дзаумёт-
тё. Цыбыр ныхасёй, фалёмё 
– давгё, нёхимё та – сёудё-
джердзинад.
Гъе ахём куысты фёдыл Хъё-

рёсейён фалё, Гуырдзыйы, 
уыдис бирё зонгётё, ёдде-иу 
баззад дыгай-ёртыгай мёйтё, 
иу цалдёр хатты йё хъёу мар-
дыл дёр банымадтой, фёлё та-
иу фёзынди. Тынг бирё зонгё-
тё йын уыди Дыгуры комы дёр.
Уёд та дын иу заманы Хъёрё-

се Дыгуры комёй атардта кёй-
дёр бёхтё ёмё галтё ёмё сё 
Гуырдзыстоны бамидёг кодта.
Йё хъуыддёгтё хорз ацыдысты, 
ёхца дзыппы сёвёрдта ёмё 
йё гуыры конд Мамысоны ёф-
цёгмё сарёзта. Комы нарёджы 
фёстаг хъёумё куы бахёццё, 
уёд суадоны цур фембёлд иу 
ёртёаздзыд лёппуйыл, ёрбадт 
йё цуры ёмё йём гуырдзиа-
гау сдзырдта. Сывёллон фыццаг 
фётарсти, фёлё йын Хъёрёсе 
сёкёры къёртт йё къухы куы 
фёсагъта, уёд ыл баууёндыд 
ёмё йё уёрагыл ёрбадт.
Дарддёр? Дарддёр Хъёрё-

сейы сау зёрдёйы сёвзёрд сау 
фёнд, ёмё йё сёххёст кодта. 
Сывёллоны йё хъёбысы скодта 
ёмё йё растдёриддёр Дыгур-
гомы бамидёг кодта йё зонгё-
тём. Хуыздёр ёмё ма зынаргъ-
дёр лёвар цы уыди Бадилатён, 
ёвёстаг, ёнёбындар лёг ёмё 
усён. Хъёрёсе дзыппыты дзаг 
ёхцаимё ёрхызти Мамысон-
гоммё ёмё йё хёдзары сбадт, 
мёнё цыма ёппындёр никуы 
ницы ‘рцыд афтё.
Хъёрёсе цы ёбуалгъ хъуыд-

даг бакодта, ууыл рацыдаид иу 
къуырийы бёрц, афтё Мамы-
соны ёфцёгёй ёрхызтысты 
дыууё рацъон лёджы, алы фем-
бёлёгён дёр дзырдтой, сё 
сывёллон кёй фесёфти, уыцы 
хабар, алчидёр сын тёригъёд 
кодта, фёлё баххуыс никёй бон 
баци. Рацъёттё фёстёмё ацы-

дысты. Ёвёццёгён, банымад-
той, сё сывёллоны сын сырд 
бахордта, кённод та адзёгъёл 
ёмё искуы амард.
Уыцы хабар фехъуыста Хъё-

рёсе дёр, фёлё сау зёр-
дёйё хуры тын никуы скасти 
ёмё не скёсдзён. Ацы хъуыд-
дагыл рацыд 15 – 17 азы, афтё 
та Хъёрёсе бахауд Гуырдзыс-
тонмё йё хёлёрттём. Йё 
хъуыддёгтё та куы сарёзта, 
уёд йе ’мбёлттимё иу хё-
рёндоны ‘рбадтысты ёмё 
сёхи хорз уыдтой алыхуызон 
хорз сён ёмё хёринагёй. 
Гъе уыцы заман та Хъёрёсейы 
сау зёрдёйы фёзынди сау 

ёбуалгъ ми, бафёндыд та йё 
стыр ёхца бакусын. Бадты адём 
дзёбёх куы анызтой, уёд Хъё-
рёсе, мёнё цыма ницы ‘рцыд, 
уыйау афарста:

– Раджы мё хъусты ахём ха-
бар ёрцыд, цыма, дам, ам ко-
мёй кёйдёр сывёллон фе-
сёфт, ёцёг у уый?
Бадты адём ахём ёрыгёттё 

нё уыдысты, ёмё сё зёрдё-
тыл ма бадарой, ёвддёс азы 
размё Ладийы ёртёаздзыд 
сывёллон куыд ёрбадёлзёхх, 

уый, ёмё сём ныр Хъёрёсейы 
фарста фёкаст, растдёриддёр 
цыма мёнё арвёй дур ёрхауд, 
уый хуызён. Бирётён дзы фыр- 
диссагёй сё нозт дёр ма фе-
сёфт.
Иу цалдёр минуты ёгуыппёг 

бадтёй абадтысты, стёй йё 
хистёр афарста:

– Ёвёццёгён, исты ног хабар 
зёгъынмё хъавыс, Хъёрёсе?

– Афтё диссагёй ницы, фёлё 
айфыццаг фёсхохы уыдтён ёмё 
дзы иу хабар фехъуыстон. Сымах 
комёй цы сывёллон адавдё-
уыд, уый хуызён мём кёсы. Сё 
рёстёг иу хуызы уайы. Ам лёппу 

фесёфт, уым та лёппу фёзынд. 
Цыдёр иудзинад дзы цыма ис, 
афтё мём кёсы.
Бадты адём дзолгъо-молгъо 

систой, иутё гуырдзиагау дзу-
рынц, Хъёрёсемё хёстёг чи 
бадти, уыдон та, кёд ирон ёвзаг 
зыдтой ёрдёгцъёррёмыгъсты-
тёй, уёддёр ныхас уыди ирон 
ёвзагыл.
Хъёрёсе сын загъта, ёндёр 

уёлдай сын кёй ницы зёгъ-
дзён, уымён ёмё уый дёр цё-
рын фёнды. Хуыцау бахизёд, 
фёлё ацы хабар Рагъы сёрты 
куы ныххиза, стёй йё куы ба-
зоной, ёз ёй ракодтон, уый, 
уёд мёнён Мамысонгомы нё, 
фёлё Ирыстоны дёр цёрён- 
бынат нал уыдзён. Ёрбакёнут 
мём, кёй сывёллон фесёфт, 
уый, ёмё ёз мёхёдёг йемё 
баныхас кёндзынён, мён ёхца 
нё, фёлё сыгъзёрин дёр нё 
хъёуы, уёхёдёг мё хорз зонут, 
ёз ахём лёг нё дён, фёлё 
баххуыс мё бон у. Кёй зё-
гъын ёй хъёуы, ахём хъуыдда-
джы мидёг цыфёнды хъёддых 
адёймаг дёр уымёй фётёр-
сы, ёмё, уёлёнгай хъуыды 
куы рауайа, хъуыддаг куы фе-
хёла, фёлё, Хъёрёсеимё чи 
бадти, уыдон ын ард бахордтой, 
ацы ныхас се ’хсён кёй баззай-
дзён, уый тыххёй, ёмё уыцы 
къордёй араст сты Ладийы хё-
дзармё.
Хёххон хъёуы дыууё лё-

джы куы фембёлынц кёрёдзи-
уыл, уёд сё алчидёр фены, ам 
бамбёхсён ницы ис. Куыд нё 
бафиппайдтаиккой, аст лёджы 
хъёуы уынгты ныхасгёнгё цё-
уынц, стёй семё цыдёр ёна-
хуыр ёцёгёлон адёймаг.
Лади цёхх ёмё кёрдзындёт-

таг адёймаг уыди, ёмё, йё 
кулдуары раз уыйбёрц адём 
куы ауыдта, уёд, иуёй, цин ба-
кодта йё уазджытыл, иннёмёй 
та йём йё зёрдё цыдёр ёна-
хуырёй сдзырдта, фёлё йё нё 
рахатыдта, хорз у ёви ёвзёр, 
хъыг ёви цин.

– Мидёмё, уазджытё, уым 
цёмён лёуут, уазёг Хуыцауы 
уазёг у кёддёриддёр ёмё 
кёмдёриддёр.
Хъёуккёгтёй иу разёй ба-

хызт, иннётё йё фёстё, ёмё 
хёдзары хицау йё сыхёгтё 
ёмё хъёуккёгтыл афтё дис 
нё фёкодта, фёлё, сё астёу 
ёцёгёлон лёджы куы федта, 
уёд канд дис нё, фёлё йё 
зёрдё цёуылдёр фёкъёпп 
кодта.
Адон дзёгъёлы уыцы ём-

бырдёй не ’рбацыдысты, стёй 
ацы ёцёгёлон лёджы кёмдёр 
фендтытё кодтон, стёй семё 

сё сыхаг Михакъо йё мидбыл-
ты цыдёр ёнахуыр худт кёны, 
мёнё цыма исты зёгъынмё 
хъавы, афтё. Хъуыдытё кодта 
Лади.

– Мё зынаргъ уазджытё, цы-
дёр зёгъынмё мын хъавут, уый 
бамбёрстон, уё цёстёнгас мын 
цыдёр дзуры, фёлё хорз у, ёв-
зёр у, уый не ’мбарын... Уазёг 
хёзармё куы ’рбацёуа, уёд ёй 
фыццаг бауазёг хъёуы, хабёрт-
тё та – уый фёстё...
Уёдмё Ладийы бинойнаг ёмё 

йё дыууё чызджы фынг ацёттё 
кодтой ёмё сын ёй сё разы 
ёрёвёрдтой.
Кёй зёгъын ёй хъёуы, рёгъ 

– рёгъы фёстё, гаджидау – га-
джидауы фёстё, фёлё стад 
сён йё куыст райдыдта, ёв-
зёгтё сёхи суагътой ёмё лё-
хуырдтой, цы сё фёндыд, уый, 
хицаумё ма чи фёхъусы ахём 
заман. Ёвёдза, ёхца, сыгъ-
зёрин ёмё мулк адёймагён 
байсынц йе ’фсарм ёмё дзы 
саразынц цагъайраг, арахъхъ та 
къуылыхыл къёхтё садзы, тё-
хын кёй бон нёу, уыдоныл та – 
базыртё.
Гъе, афтё мёнё ацы бадты 

дёр. Бирётё ацы хёдзармё 
‘рбацыдысты бахёрын ёмё ба-
нуазынмё, иу-дыууёйё – сыха-
гён зёрдёйё тёригъёдгён-
гёйё. Хъёрёсе та?..
Хъёрёсе та... ёхцайы тыххёй, 

стёй, цас фылдёр, уыйбёрц 
хуыздёр, стёй, кёмёй, цёй 
тыххёй, кём ёмё куыд, уый 
Хъёрёсейы хъуыддаг нё уыди: 
«Цы уёлдай у, фос адавай ёмё 
йё ауёй кёнай, ёви сывёл-
лон?»
Хёдзары хицау Лади, йё би-

нойнаг Маро, стёй сё дыууё 
чызджы фырцинёй сёхицён 
бынат нё ардтой, фёлё Ладийы 
зёрдё цёуылдёр уёддёр гуы-
рысхо кодта.
Хъёрёсе радзырдта лём-

бынёгёй, кём ёмё кём фе-
хъуыста уыцы сывёллоны дав-
ды хабар, уый, фёлё, кём ис, 
уый ёмбёхстёй дардта, цалын-
мё ёхцайыл баныхас кодтой, 
уёдмё, стёй, Хъёрёсейы кёй 
ничи федта ёмё ничи зоны, уый 
тыххёй ард бахёрын кодта. Гъе 
уый фёстё ёхцайы ёмбис рат-
той Хъёрёсемё, ёмё бахёры-
ны фёстё Хъёрёсе радзырдта 
афтё: «Иу-дыууё азы размё 
уыдтён Дыгургомы, ёмё, мёнё 
мах куыд бадём, хёрёндоны 
афтё бадтыстём цалдёр лё-
гёй. Гъе уым мын радзырдта ха-
бар, немё чи бадт, ахём лёг»...

 
ХЪАЙТТАТЫ Сергей, 

Дзёуджыхъёу, 1998 аз

Хестанты мёсыг

 Барад  

Сёйраг хорздзинад
Уёрёсейы Федерацийы ахсджиаг 

хъусынгёнинёгты инфраструкту-
рёмё хауёг хъахъхъёд компьюте-
рон хъусынгёнинаг дарыны, баку-
сын ёмё йё ёрвитыны фёрёзтёй 
пайдакёнынады фётк чи фехёлд-
та, УФ-йы Ёдасдзинады федера-
лон службёйы цёгатирыстойнаг 
управлени ёнёниздзинад хъахъ-
хъёнынады паддзахадон бюджетон 
кусёндон «Кировы районы центрон 
рынчындон»-ы Кёрдзыны амбула-
торийы хайады уыцы дохтыр-те-
рапевт ёмё медицинон хойы ёнё-
закъон архайдён кёрон сёвёрдта. 

Куыд рабёрёг, афтёмёй фарон 
апрелы гуырысхойаг адёймёгтё, сё 
кусён бынёттёй пайда кёнгёйё, 
статистикон бёрёггёнёнтё фёны-
выл кёнынён паддзахадон хъусын-
гёнинёгты системё «РЦИ-Аланийы 
иумёйаг медицинон хъусынгёни-

нёгты иртасён системё»-мё бахас-
той ахём мёнг хабар: «РЦИ-Аланийы 
Кировы районы Кёрдзыны цёрёг 79 
адёймаджы ацыдысты диспансери-
заци ёмё сын медицинон лёггёдтё 
бакодтой», ёмё афтёмёй УФ-йы ахс-
джиаг хъусынгёнинёгты инфраструк-
турёйён знаггад ёрхастёуыд. 
Уёрёсейы Ёдасдзинады федералон 

службёйы цёгатирыстойнаг управ-
ленийы оперативон-агурён архайды 
ёрмёджыты бындурыл УФ-йы Слест-
гёнёг комитеты цёгатирыстойнаг 
слестгёнёг управленийы разамонёг 
закъонхалёг адёймёгтыл бёстёйы 
Уголовон кодексы 274,1 статьяйы 4 
хаймё («УФ-йы ахсджиаг хъусынгё-
нинёгты инфраструктурёйыл ёнёза-
къон ахадындзинад») гёсгё сарёзта 
уголовон хъуыддаг. 

УФ-йы Ёдасдзинады 
федералон службёйы 

цёгатирыстойнаг управленийы 
пресс-службё

Хъёбысхёст

Студенттё хёцынц Бразилийы
Бразилийы спортивон хъёбыс-

хёстёй ацы бонты цёуы дунеон 
чемпионат студентты ’хсён...

Уёрёсейы студентты коман-
дёты сты ёртё ирыстойнаг бо-
галы. Уыдонёй дыууё, Токты 
Сослан ёмё Таугазты Ирбег, 
хёцынц уёгъдибар хъёбысхёс-
тёй, Теблойты Даниэл та – гре-
къаг-ромаг хъёбысхёстёй.
Токты Сослан 92 кг онг уёзы фё-

уёлахиз ёртё ныхмёлёууёгыл, 
фёлё ерысты ёрдёгкёронбёттё-
ны фёхёрд ирайнаг богал Мухам-
маджавад Салехийён ёмё ма 
бацахста 3-аг бынат. Йё рамбулёг 
богал Салехи ссис 1-аг бынат бацах-
сёг.
Афтё рауад Таугазты Ирбеджы 

турнирон хъысмёт дёр. 125 кг онг 
уёзы Ирбег рамбылдта ёртё ных-
мёлёууёгимё фембёлдтытё, 
фёлё ерысты 1/2-ём къёпхёны 
фёхёрд туркаг богал Хякан Бюк-
чингилён ёмё ма рацыд 3-аг бы-
натмё. Сослан ёмё Ирбеджы тре-
нертё сты Исахъты Георги ёмё 
Гобеты Валери.
Абон, 11 июны, ерысы бацёу-

дзысты грекъаг-ромаг хъёбыс-

хёсты богёлттё. Уыдоны ’хсён 
60 кг онг уёзы ерыс кён-
дзён тренер Хуыгаты Игоры фырт 
Аланы хъомылгёнинаг Теблойты 
Даниэл.

Нё зёрдё йын зёгъы ёппёты 
уёлдёр къёпхёнмё схизын!

 БАСКАТЫ Уырызмёг

Интернетёй ист къамтё

  Номыры радхёссёг редактор — Абайты Эдуард.
   Дизайн: 1-аг ёмё 2-аг фёрстён – Халиты Изё;
               3-аг ёмё 4-ём фёрстён — Гуыцмёзты Зёринё.
 Корректортё: 1-аг фарсён — Дзоцъиты Тамарё; 
           2-аг фарсён — Гаглойты Наташё;
           3-аг фарсён — Кёлухты Фатимё;
                      4-ём фарсён — Рёмонты Алинё.     

РЕКЛАМЁ, ХЪУСЫНГЁНИНЁГТЁ

Газет "Рёстдзинад"Газет "Рёстдзинад"
хицён адёймёгтё, куыстуёттё, кооператив-

тё, алыхуызон фирмётё, кинотеатртё, клубтё 
ёмё салонтёй асламдёр ёргътёй исы алыхуызон 
хъусынгёнинёгтё — бёрёгбёттё, куывдтё, чын-
дзёхсёвтё ёмё райгуырён бонты фёдыл арфё-
тё, тёфёрфёстё, мысён бонты ёрмёджытё, 
рекламё, уыимё — газеты радон, науёд та 
хёстёгдёр номыртём.
КУСГЁ БОНТЁ — къуырисёр, дыццёг, 

ёртыццёг, цыппёрём, майрёмбон (9 сахатёй 
18 сахатмё).

 Ног чиныг 

«Ныхас мё миддунеимё»
Дзёуджыхъёуы Уырыссаг драмон театры уыдис ЗАССЕТЫ Мерабы сфёлдыс-

тадон изёр.  Хуссар Ирыстоны Национ музейы директор, Уёрёсейы Фысджы-
ты цёдисы уёнг, ёхсёнадон палатёйы сёрдары хёдивёг, «Аланты Ныхас»-ы 
координацион советы уёнг Зассеты Мераб йё бирё азты иузёрдион куысты 
фёдыл хорзёхджын ёрцыди Федерацийы Советы майданёй, ёхсёнадон дипло-
матийы орденёй, Хуссар Ирыстоны президент ёмё Хицауады хёрзиуджытёй, 
фёлё йё сёйраг хёрзиуёгыл нымайы йе ‘нгом бинонтё ёмё адёмы хёлар 
цёстёнгас. Фембёлды нысан уыдис Мерабы ног чиныджы рауагъдимё баст. 

«В диалоге с собой» у 
авторы ёртыккаг чиныг. 
Хъёздыг ирон ёмё уы-
рыссаг ёвзагыл фыст ёр-
мёджыты автор дзуры йё 
миддунейы равзёрдыл, 
патриотизмыл, фёсивёды 
хъомыладыл, хицён ны-
хас кёны Уёрёсе ёмё 
Ирыстоны бастдзинадыл, 
уарзондзинады ёнкъа-
рёнтён дёр дзы разынд 
бынат. Сфёлдыстадон 
изёры кастысты Мерабы 
ёмдзёвгётё, зарыдысты 
Дауыраты Эдуард, Гуыц-
мёзты Георги, Дзахоты 
Зёлинё ёмё иннётё. 
Уыдысты дзы кадджын 
уазджытё, ёхсёнадон 
архайджытё, культурёйы 
минёвёрттё, йе ‘мцёди-
сонтё ёмё ёмбёлттё 
Хуссарёй, Цёгатёй. 
Бёрёгбон амыдтой нё 

республикёйы адёмон 
артист Цёриаты Валери 
ёмё Хуссар Ирыстоны на-
цион чиныгдоны директор, 
зарёггёнёг Гуыцмёзты 
Иннё. 
Йё зынаргъ уазджытён 

Мераб зёрдёбын арфё 
ракодта ёмё загъта, йё 
ног чиныджы сёйраг темё 
баст кёй у нё ныхмёлё-
уд дунейы ёргом ныхас хи 
зёрдёимё акёнынимё. 

– Чи стём, кёцёй ёр-
бацыдыстём, кёдём цё-
уём, нё фыдёлты хъуыды 
кёнгёйё, ма рох кёнём, 
нё фидар цёджындз кёй 
у фыдыбёстё ёмё адём-
мё уарзондзинад. Мё алы 
ёмдзёвгёйы дёр дзурын 
Хуыцауимё, ирон адёмы 
историимё. Ёрвылбоны 
куысты, хъуыддаджы фем-
бёлдтыты, фёндёгтыл 
цёугёйё, ныры рёстёг 
ёнцон у дё миддунеимё 
бастдзинад фесафын. Ме 
сфёлдыстад у мёхиимё 

ныхас. Афтё равзёрдис 
чиныджы сёргонд. Алы 
ёмдзёвгё дёр у кёнё 
мёхимё фарста, кёнё 
та – дзуапп. Мё зёрдё-
мё хёстёгдёр сты нё 
историйы риссагдёр сыф-
тё, нё фарсмё чи нал ис, 
фёлё сё ном рох кёмён 
нё уыдзён, уыцы мыси-
нёгтимё баст ёмдзёвгё-
тё, – загъта Зассейы-фырт 
ёмё фёнысан кодта, ёр-
тыккаг чиныг кёй у кёд-
дёры ёрыгон ёмё абоны 
фёлтёрдджын адёйма-
джы ёвдисён. 
Сфёлдыстадон цёхёр 

кёцёй исыс, зёгъгё, 
йё куы бафарстой, уёд 
загъта: «Мё бинонтё, ме 
’мбёлттё ёмё фёнда-
гёй, уёлдайдёр та Цхин-
вал ёмё Дзёуджыхъёуы 
’хсён царды фёндагёй, 
райгуырд бирё лирикон 

ёмдзёвгётё». Ныртёк-
кё дёр рауагъдады ис йё 
куыстыты ёмбырдгонд, сё 
фылдёр – ирон ёвзагыл. 
Нё республикёйы Фыс-

джыты цёдисы правле-
нийы сёрдар Хозиты Ба-
рисы хъуыдымё гёсгё, 
фёстаг азты ахём аив 
арёзт чиныг нёма рацыд 
мыхуыры. Алцыдёр дзы ис 
йё бынаты – райдай чи-
ныджы цъарёй ёмё кё-
ронбёттёнёй фёу. 

– Дызёрдыггаг нёу, Со-
чийы цы чингуыты конкурс 
ис, уым уёлахиздзау кёй 
суаид йё хёрзхъёддзи-
надмё гёсгё, уый, – загъ-
та Барис ёмё стыр аргъ 
скодта ёрмёджытён, ён-
цон кёсён кёй сты, рё-
сугъд ёмё хъёздыг лите-
ратурон ёвзагёй фыст. 

– Ёз поэт нё дён, ёмё 
Мерабы сфёлдыстадён, 

куыд профессионал, афтё 
аргъ кёнын мё бон нёу, 
фёлё, куыд хуымётёг 
кёсёг, ёхсызгондзинад 
райстон йе ‘мдзёвгё-
тёй, – чиныджы авторён 
зёрдиаг арфё кёнгёйё, 
загъта профессор Цыбыр-
ты Людвиг.
Дзидзойты Валери, 

историон наукёты доктор, 
чиныгён ныффыста раз-
ныхас. 

– Стыр курдиаты хицау 
дё, дё хъуыдытё хи-
цён кёнынц иннё поэтты 
’хсён. Хуыцау зёгъёд, 
ёмё дё фыдёбёттён 
аккаг аргъгонд куыд ёр-
цёуа, – загъта профессор. 
Зассеты Мерабён 

арфё ракёнынмё Хус-
сар Ирыстонёй ёрцыд 
ёнёхъён минёварад. 
Уыдоны номёй загъта 
«Россотрудничество»-йы 
разамонёг Сергей Ко-
миссаров. 

– Ирыстон у стыр Уёрё-
сейы иу хай, ёмё, цалын-
мё Мерабы хуызён, рёз-
гё фёлтёрён фёзминаг 
ёцёг ирон лёгтё уа нё 
фарсмё, уёдмё нё баст-
дзинад фидардёр кён-
дзён, – загъта Комисса-
ров. 
Ёппётадёмон ёхсё-

надон палатёйы сёрдар 
Александр Ольшанский 
видеобастдзинады фёрцы 
арфё ракодта бёрёгбоны 
архайджытён. 
Зассеты Мераб Евра-

зийы адёмты культурон 
бынтё бахъахъхъёнынмё 
аккаг ёвёрён кёй ба-
хаста, нациты ’хсён куль-
турон бастдзинёдтё кёй 
фидар кёны, рёдаудзи-
над ёмё рёсугъддзинады 
идеалтыл кёй дзуры, уый 
тыххёй йын саккаг кодтой 
Евразийы культурё ёмё 
аивады кадджын кусёджы 
ном. 
Сфёлдыстадон изёр 

уёлдай сфидыдта, Мераб 
йёхёдёг куыд зёрдё-
мёхъаргё кастис поэти-
кон ёмбырдгондёй йёхи 
ёмдзёвгётё, уымёй. 

ДЖИОТЫ Аленё

ТОКТЫ СосланТАУГАЗТЫ Ирбег

 Нё иузёрдион газеткёсджытё 

Мё хорз хёлар
Адёймагыл азтё куы рацёуы, 

уёд йё ивгъуыд цард арёх ауа-
йы цёстытыл. Тарскёйы хъё-
уы цёрёг Ёлборты-Гёджиты 
Надя йё 91 азы сёрты ахызт. 
Кад ёмё радимё цёры адёмы 
’хсён, йё цёхх, йё кёрдзын йё 
армы чи дардта, ахём цёстуар-
зон адёймагёй йё зонынц иу-
уылдёр. 
Фёллойы ветеран Надя 40 

азёй фылдёр бакуыста Хетёг-
каты Къостайы номыл бынёттон 
колхозы ёхсырытоварон фер-
мёйы. Уыдис раззагдёр хъугду-
цёг. Йё хуызист кёддёриддёр 
уыдис кады фёйнёгыл. Уёд 
дёр ёмё абон дёр Надя ёну-
выд у газеттыл. Зындзинёдтё 

куыд нё федтаид хёсты сывёл-
лон, фёлё, фёллад, зивёг цы 
сты, уый зонгё дёр нё кодта. 
Бинонтё хъомыл кодтой ёртё 
лёппуйы ёмё чызг. Хёдзары 
’фсин, ныййарёг мад, йё кёрты 
зилёнтё-иу куы фёцис, уёд-иу 
йё уарзон газеттё рафёлдёхта. 
Йё фёллад-иу уайтагъд цыдёр 
фёцис. Советон рёстёг ахём 
хёдзар нё уыдис, постхёссёг-
иу кёй дуармё не ’рлёууыд. 
Ныртёккё дёр Надяйён йё ны-
хасёмбал сты районы газет «Фи-
диуёг», «Рёстдзинад» ёмё «Се-
верная Осетия». Йё чызг Заретё 
йын ногёй-ногмё чингуытё хёс-
сы ёмё сё Гёджион кёрёй-кё-
ронмё бакёсы.ЁЛБОРТЫ Надя

 Бакёс, базон 

Киты ног знаг
Ивгъуыд ёнусы кёрон Аргентинёйы былгёрётты 

фурды ленкгёнёг киттён цавёр ног знаг фёзынд?

Китты ёнёнхъёлёджы хёрын чи райдыдта, уыцы 
кёсагдзау мёргътё (чайкётё) сын ног знёгтё сис-
ты. Арёхдёр ацы фыдхор мёргътё ахсынц кёсёгтё, 
фёлё, адёймаг денджызы былгёрётты кёй ныууадзы, 
кёсагдзаутё уыцы ёппарёнтёй дёр аминас кёнынц. 
Кёсагдзау мёргътё киттём кёй лёбурынц, зоологтё 

уый фыццаг хатт бафиппайдтой 1984 аз. Ацы мёргътё сё 
бырынчъытёй кёй скёнынц, амынд заман аэрокъамты зы-
нёг китты ёрмёст иу процентён сё фёсонтыл уыд ахём 
тымбыл хъёдгёмтты фёдтё. Хатгай хъёдгомы диаметр 
фёхёццё кёны ссёдз сантиметрмё. Егъау денджызон 
кёсаджы фёсонтёй цармы гёбёзтё дёлцармон фиу-
имё чи ратоны, ныртёккё китты ёртыццаг хайё фыл-
дёрён сё фёсонтыл ис уыцы кёсагдзауты лёбурдтыты 
фёдтё. 
Райдайёны ацы мёргътё китты мёрдтё хордтой, 

фёстёдёр та сё удёгас хойрагмё раивтой, зёгъгё, ир-
тасджытё ахём хабар фехъусын кодтой. Кёсагдзауты ног 
фёлтёртё амынд миниуёгыл хистёртёй сахуыр сты. 
Ныридёгён киттё, сё уагахаст фёивгёйё, архайынц 
арёхдёр доны ныгъуылёныл, уёлдёфон лёбурдёй 
сёхи куыд бахизой, афтё.

Уаддымгёйы хуызён
Ёппётёй рёвдздёр кёцы кёсаг ленк кёны?
Тагъдадёй доныбынты ленк кёнынёй рекордсменыл 

нымад у цирхъ-кёсаг (меч-рыба).
Ацы егъау ёмё хъаруджын кёсаг куы рахъомыл 

вёййы, уёд йё дёргъ фёхёццё кёны 6 метрмё, йё 
уёз та – 500 килограммёй фылдёрмё. Уаддымгёйы 
хуызён рёвдз ленкгёнёг цирхъ-кёсаджы тагъдад са-
хатмё схёццё вёййы 130 километрмё. Кёсагён ис 
иттёг тёссаг хёцёнгарз – уёллаг ёфсёры кёрёдзи-
имё баиууёвёг стджытёй рауайёг цыргъ цирхъ.
Денджызонты ёмё кёсагахсджыты тёрсын кён-

гёйё, цирхъ-кёсаг бирё хёттыты парусджын ёмё 
ма суанг хёстон наутём дёр лёбурдта. Цалдёр хат-
ты кёсаг йё цирхъёй кёсагахсджыты бёлёгъты уёл-
цъар дёр батыдта. Дыккаг дунеон хёсты кёрон кёсаг 
англисаг хёстон нау «Барбарё»-мё балёбурдта. 150 
сантиметры дёргъён цирхъ науы уёлцъар батыдта 
ёмё дзы ныссагъд. Фёлё кёсаг, йё цирхъ уёлцъа-
рёй ратонгёйё, наумё ногёй балёбурдта. 660 ки-
лограммы ласёг амынд кёсаджы дёргъ уыд чысыл 
хъуагёй 5 метры.

